ЌОНУНИ ЉУМЊУРИИ ТОЉИКИСТОН

Дар бораи тухмипарварї

(АМОЉТ с. 2008, №1, м. 20)

БОБИ 1. МУЌАРРАРОТИ УМУМЇ

Моддаи 1. Маќсади Ќонуни мазкур
Ќонуни мазкур асосњои њуќуќии фаъолият оид ба истењсол ё такрористењсол, коркард, сертификатсия, фурўши тухмї, нињол ва растанињо,  инчунин ташкил ва баќайдгирии навъњо ва назорати тухмиро муќаррар мекунад.

Моддаи 2. Мафњумњои асосї
Дар Ќонуни мазкур мафњумњои асосии зерин истифода мешаванд:

- тухмипарварї – фаъолият оид ба истењсол ё такрористењсол,  коркард, сертификатсия, фурўши тухмии растанињо, инчунин оид ба баќайдгирии навъњо ва назорати тухмї;

- тухмї – ќисмњои растанї (тухмї, дона, мева, лўндамева, бехмева, пиёзак,  ќаламча, нињол, кўчат ва ѓайра),  ки барои такрористењсоли навъњои растанињо истифода мешаванд;

- аломатњои навъї – маљмўи аломатњое,  ки мансубияти растаниро ба навъи муайян ва тозагии тухмиро дар асоси санљишњои сањрої ва лабораторї исбот мекунад;

- њар як маљмўи тухмї – миќдори муайяни тухмињои  аз рўи пайдоиш ва сифаташон якхела;

- навъ – гурўњи ботаникии растанињо,  ки як воњиди муайянро ташкил дода, хусусиятњои фарќкунандагї, якшаклї ва устувории аломатњоро доранд;

- назорати кишти тухмї дар сањро – тањќиќи кишти тухмї бо маќсади муќаррар намудани мансубияти онњо ба навъи муайян, муќаррар намудани тозагии навъї ва якшаклии навъ, мављуд будани алафњои бегона ва муайянкунии осеби ба растанї ва тухмї расонидаи намудњои касаливу њашаротњои зараррасони зироатњои кишоварзї;

- назорати навъї – чорабинињо оид ба муайян кардани  тозагии навъ, муќаррар кардани мансубияти растанї ва тухмї ба навъи муайян тавассути анљом додани назорати кишти тухмї дар сањро, назорати навъ дар ќитъањои санљишї ва ташхиси лабораторї;

- назорати навъ дар ќитъањои санљишї – муќаррар кардани мансубияти растанї ва тухмї ба навъи муайян ва муќаррар кардани тозагии навъи растанї бо роњи кишти тухмї дар ќитъањои махсус ва омўзиши минбаъдаи аломатњои растанї;

- назорати тухмї – чорабинињо оид ба муайян кардани сифати тухмї, назорати риояи талаботи стандартњои давлатї ва дигар санадњои меъёрии њуќуќї дар соњаи тухмипарварї;

- сертификатсияи тухмї – системаи таъмини сифати тухмї,  ки назорати кишти тухмї дар сањро, назорати навъ дар ќитъањои санљишї ва ташхиси лаборатории тухмии навъњои ба Фењристи навъњои тиљоратї дохилшударо дар бар мегирад;

- сифати тухмї – маљмўи аломатњое, ки шомил будани тухмиро ба навъи муайяни растанї ва киштбоб будани онро тавсиф медињанд (ба монанди тозагї,  ќобилияти сабзиш ва солимии тухмї);

- ташхиси лабораторї – муќаррар кардани нишондињандањои сифати тухмї бо роњи анљом додани ташхиси лабораторї;

- тухмии гибридї – тухмии насли якум, ки дар натиљаи дурагакунии намудњои авлодї истењсол шудааст;

- тухмии муќаррарии растанињои љангалї – тухмие, ки аз растанињои љангалї љамъ оварда шудааст;

- тухмии бењтаргардонидашудаи растанињои љангалї – тухмие,  ки аз намунањои бењтарини растанињои љангалии интихобшуда ва парваришї истењсол карда мешавад;

- тухмии навъии растанињои љангалї – тухмие,  ки аз навъњои парваришии растанињои љангалї истењсол карда мешавад;

- Фењристи навъњои тиљоратї – фењристе, ки ба он рўйхати навъњои растании барои истењсол ва истифодаи тиљоратї иљозатдодашуда дохил карда мешавад.

Моддаи 3. Ќонунгузории Љумњурии Тољикистон дар бораи тухмипарварї
Ќонунгузории Љумњурии Тољикистон дар бораи тухмипарварї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие,  ки Тољикистон онњоро эътироф кардааст, иборат мебошад.

Моддаи 4. Муносибатњое, ки Ќонуни мазкур танзим менамояд
Ќонуни мазкур муносибатњоеро, ки ба амалсозии фаъолияти  истењсол, такрористењсол, коркард, пешнињоди тухмї ба фурўш, воридот ва содироти навъњои тухмї алоќаманданд, инчунин њангоми ташкил ва анљом додани назорати навъї ва тухмї ба вуљуд меоянд, танзим менамояд.

Моддаи 5. Маблаѓгузорї дар соњаи тухмипарварї
Маблаѓгузорї дар соњаи тухмипарварї аз њисоби буљети давлатї дар доираи барномањои соњавї, инчунин бо роњи љалб намудани сармояи хориљї ва ватанї амалї гардонида мешавад.

БОБИ 2. ГУРЎЊЊОИ ТУХМЇ

Моддаи 6. Гурўњњои тухмї
Вобаста ба усулњои сертификатсияи намудњои гуногуни растанї гурўњњои зерини тухмї муайян карда мешаванд:

- аслї;

- элита;

- репродуксионї (тухмии репродуксияњои якум ва минбаъда, инчунин тухмии гибридии насли якум).

Усулњои истењсоли тухмии гурўњњои дахлдорро маќоми ваколатдори давлатии идораи кишоварзї ва хољагии љангал муќаррар менамояд.

Моддаи 7. Тухмии аслї
Тухмии аслї тухмие мебошад,  ки аз тарафи селексионери навъ ё шахси ваколатдоршудаи ў истењсол карда мешавад.

Селексионери навъ шахси воќеї ё њуќуќие мебошад, ки навъи растаниро ба вуљуд овардааст, нигоњдории навъ ва њифзи маълумоти навъро, ки ба Фењристи навъњои тиљоратї дохил шудааст, таъмин менамояд.

Дастурамали баќайдгирии навъро маќоми ваколатдори давлатии идораи кишоварзї ва хољагии љангал тасдиќ менамояд.

Моддаи 8. Тухмии элита
Тухмии элита тухмиест,  ки аз тухмињои аслї њосил шуда, ба талаботи стандартњои давлатї ва дигар санадњои меъёрии њуќуќї дар соњаи тухмипарварї мувофиќат мекунад.

Шумораи наслњои тухмии элитаро маќоми ваколатдори давлатии идораи кишоварзї ва хољагии љангал муайян мекунад.

Тухмии элита барои истењсоли тухмии репродуксионї истифода мешавад.

Моддаи 9. Тухмии репродуксионї
Тухмии репродуксионї тухмии наслњои минбаъдаи аз тухмии элита рўёнидашуда мебошад.

Шумораи наслњои тухмии репродуксиониро маќоми ваколатдори давлатии идораи кишоварзї ва хољагии љангал муайян мекунад.

Тухмии гибридии насли якум тухмии репродуксионї ба њисоб меравад.

Моддаи 10. Гурўњњои тухмии растанињои љангалї
Вобаста ба хусусиятњои ирсиашон гурўњњои зайли тухмии растанињои љангалї муайян карда мешаванд: муќаррарї, бењтаргардонидашуда, навъї.

Ба гурўњњои номбаршуда људо кардани тухмии растанињои љангалиро маќоми ваколатдори давлатии идораи кишоварзї ва хољагии љангал муайян мекунад.

БОБИ 3. ТАШКИЛИ ТУХМИПАРВАРЇ

Моддаи 11. Системаи тухмипарварї
Системаи тухмипарварї маљмўи фаъолияти якљояи шахсони воќеї ва њуќуќии аз љињати кор ба њам алоќамандро ифода мекунад, ки фаъолияти истењсоли тухмиро амалї менамоянд.

Тартиби амали системаи тухмипарвариро маќоми ваколатдори давлатии идораи кишоварзї ва хољагии љангал муайян мекунад.

Моддаи 12. Дастгирии давлатии соњаи тухмипарварї
Дастгирии давлатии соњаи тухмипарварї тавассути чорабинињои зерин сурат мегирад:

- људо кардани маблаѓњои давлатї;

- љуброни харољот барои истењсоли тухмињои аслї ва элита;

- додани ќарзњои имтиёзнок;

- истифодаи дигар чорањои њавасмандгардонии иќтисодї.

Моддаи 13. Таъминоти илмии тухмипарварї
Таъминоти илмии тухмипарвариро ташкилотњои илмию тадќиќотї, ташкилотњои илмї ва шахсони воќеии бо тадќиќоти илмии соњаи тухмипарварї машѓулбуда ба љо меоранд.

Моддаи 14. Фењристи навъњои тиљоратї
Бо маќсади муайян намудани афзалияти иќтисодї, имкониятњои истифодабарї ва афзун намудани  навъ дар Љумњурии Тољикистон бояд санљиши расмии навъ анљом дода шуда, навъ ба Фењристи навъњои тиљоратї дохил карда шавад.

Номгўи намудњои растанињое, ки бояд барои муайян намудани афзалияти иќтисодиашон мавриди санљиши расмї ќарор гиранд, аз тарафи маќоми ваколатдори давлатии санљиш ва баќайдгирии навъњо муќаррар карда мешавад. 

Тартиби ташкили санљишњои расмї барои муайян намудани афзалияти иќтисодии навъ, инчунин дохил кардани навъ ба Фењристи навъњои тиљоратї ва хориљ намудани он аз Фењрист аз тарафи маќомоти ваколатдори давлатии санљиш ва баќайдгирии навъњо муќаррар карда мешавад.

 Фењристи навъњои тиљоратї аз тарафи маќоми ваколатдори давлатии санљиш ва баќайдгирии навъњо бо низом нигоњ дошта шуда, соле як маротиба нашр мешавад.

БОБИ 4. ИСТЕЊСОЛ ВА КОРКАРДИ ТУХМЇ

Моддаи 15. Талабот нисбати истењсоли тухмї
Барои истењсоли тухмї бояд тухмие истифода шавад,  ки сифатњои навъї ва гурўњњои он ба талаботи стандарти давлатї ва дигар санадњои меъёрии њуќуќї дар соњаи тухмипарварї љавобгў бошанд.

Бо маќсади истењсоли тухмї кишт намудани тухмие,  ки бо тухми  алафњои бегонаи карантинї омехта ва ё бо зараррасонњо ва касалињои карантинии растанї сироятнок шудааст, манъ аст.

Моддаи 16. Хусусиятњои хоси истењсоли гурўњњои алоњидаи тухмї
Тухмии аслиро селексионери навъ ё шахси ваколатдори ў истењсол мекунад.

Тухмии элита ва репродуксиониро шахсони воќеї ва њуќуќї, ки њамчун истењсолкунандагони гурўњњои алоњидаи тухмї ба ќайд гирифта шудаанд, истењсол менамоянд.

Баќайдгирї барои истењсоли тухмињои элита ва репродуксионї бо маќсади фурўши онњо мутобиќи санадњои дахлдори меъёрии њуќуќии Љумњурии Тољикистон сурат мегирад.

Маќоми ваколатдори давлатии идораи кишоварзї ва хољагии љангал номгўи истењсолкунандагон, ворид ва содиркунандагони тухмиро тартиб дода, ба низом медарорад.

Тухмињои гурўњњои алоњидаи растанињои љангалї бо тартиби муќаррарнамудаи маќоми ваколатдори давлатии идораи кишоварзї ва хољагии љангал истењсол карда мешаванд.

Моддаи 17. Минтаќањо ва хољагињои махсуси истењсоли тухмї 
Бо маќсади бо тухмии хушсифат таъмин намудани истењсолот ва ќонеъ гардонидани талаботи хољагињои љумњурї, ба вуљуд овардани шароити мусоиди фитосанитарї ва технологї њангоми истењсоли тухмии дорои сифати баланди навъї Њукумати Љумњурии Тољикистон бо пешнињоди маќоми ваколатдори давлатии идораи кишоварзї ва хољагии љангал  минтаќа ва хољагињои махсуси тухмипарвариро, ќатъи назар аз шакли моликияташон, муайян мекунад. Дар ин минтаќањо ва хољагињо тартиб, талабот ва шароити махсуси истењсоли тухмї муќаррар карда мешавад.

Моддаи 18. Истењсол ва коркарди тухмї
Тартиби истењсол ва коркарди тухмї аз тарафи маќоми ваколатдори давлатии идораи кишоварзї ва хољагии љангал муайян карда мешавад. 

Истифодаи тухмињое, ки моликияти зењнї мебошанд, бо тартиби пешбининамудаи ќонунгузории Љумњурии Тољикистон сурат мегирад.

Моддаи 19. Фонди давлатии тухмї
Фонди давлатии тухмї аз захирањои тухмї иборат буда, барои минтаќањое пешбинї мешавад, ки дар он љо истењсоли тухмї ба роњ монда нашудааст ё дар истењсоли он имконият мањдуд аст, инчунин барои кўмак расонидан ба шахсони воќеї ва њуќуќии ба истењсоли мањсулоти кишоварзї машѓулбуда ё дар хољагии љангал коркунанда њангоми њолатњои офати табиї ё дигар њолатњои фавќулодда ташкил дода мешаванд.

Барои фонди давлатии тухмї тухмињое тайёр карда мешаванд, ки дорои сертификати сифати навъї ва киштбобї мебошанд.

Фонди давлатии тухмї аз њисоби маблаѓњои буљети љумњуриявї ва дигар манбаъњое, ки ќонун манъ накардааст, ташкил меёбад.

Фонди давлатии тухмї моликияти љумњуриявї мебошад.

Фонди давлатии тухмї аз тарафи маќоми ваколатдори давлатии идораи кишоварзї ва хољагии љангал  ташкил дода мешавад.

Тартиби ташкил ва истифодаи фонди давлатии тухмї аз тарафи Њукумати Љумњурии Тољикистон муайян мегардад.

Моддаи 20. Фонди суѓуртавии тухмї
Фонди суѓуртавии тухмї аз захирањои тухмї иборат буда, барои дар њолатњои бењосилї ва дигар њолатњои фавќулодда истифода намудан ташкил дода мешавад.

Тартиби ташкил ва истифодаи фонди суѓуртавии тухмиро маќоми ваколатдори давлатии идораи кишоварзї ва хољагии љангал  муайян мекунад.

БОБИ 5. ТАРТИБИ АНЉОМДИЊИИ НАЗОРАТИ НАВЪЇ ВА ТУХМЇ

Моддаи 21. Талаботи умумї барои назорати навъї ва тухмї
Тартиби ташкил ва фаъолияти назорати навъї ва тухмиро Ќонуни мазкур муайян менамояд.

Назорати навъї ва тухмї бо маќсади таъмини риояи ќонунгузории Љумњурии Тољикистон дар бораи тухмипарварї ва санадњои дар асоси он ќабулнамудаи маќоми ваколатдори давлатии идораи кишоварзї ва хољагии љангал, инчунин талаботи стандартњои давлатї ва дигар санадњои меъёрии њуќуќии дар соњаи тухмипарварї амалкунанда анљом дода мешавад.

Сертификатсияи тухмї ва назорати тухмї нисбати киштњо ва тухмии мансуби шахсони воќеї ё њуќуќие анљом дода мешавад, ки дар соњаи тухмипарварї фаъолият доранд.

Тухмї ва ё нињолњо бояд аз назорати навъї ва тухмї гузаронида шаванд.

Барои муайян намудани навъ ва сифати тухмї усул, мафњумњо ва санадњои меъёрии њуќуќии тухмипарварї, њамчунин воситањои ягонаи техникї истифода мешаванд.

Сифати тухмї дар асоси талаботи стандартњои давлатї ва дигар санадњои меъёрии њуќуќї дар соњаи тухмипарварї муайян карда мешавад. Нишондињандањои сифат барои њар як гурўњи тухмї ва намудњои растанињо муайян карда мешаванд.
Моддаи 22. Назорати навъї
Назорати навъии тухмї маљмўи чорабинињоеро дар бар мегирад, ки он аз назорати кишти тухмї дар сањро, назорати навъ дар ќитъањои санљишї ва ташхиси лабораторї иборат мебошад.

Барои навъњои ба фурўш пешбинишуда дар њолати истифодаи наќшаи назорат анљом додани назорати кишти тухмї дар сањро њатмї мебошад.

Тартиби анљом додани назорати кишти тухмї дар сањро, назорати навъ дар ќитъањои санљишї ва ташхиси лабораторї, инчунин баќайдгирии киштњои тухмї аз тарафи маќоми ваколатдори давлатии идораи кишоварзї ва хољагии љангал муайян карда мешавад.

Моддаи 23. Назорати тухмї
Назорати сифати тухмї бо роњи интихоб ва ташхиси намунаи тухмї амалї мегардад.

Интихоб ва ташхиси намунаи тухмї аз маљмўи тухмии барои фурўш пешнињодшуда аз тарафи маќоми ваколатдори давлатии назорат ва сертификатсияи тухмї ва ё шахсони воќеї ва њуќуќии аккредитатсияшуда анљом дода мешавад.

Тартиби аккредитатсияи шахсони воќеї ва њуќуќиро барои њуќуќи интихоби намунаи тухмї ва муайян кардани сифати киштбобии  тухмии растанї маќоми ваколатдори давлатии идораи кишоварзї ва хољагии љангал муайян мекунад.

Интихоби намунаи тухмї аз њар як маљмўи тухмии барои аз Љумњурии Тољикистон содиршаванда ва ташхиси он мувофиќи санадњои њуќуќии байналмилалї анљом дода мешавад.

Моддаи 24. Сертификатсияи тухмї
Маќоми ваколатдори давлатии идораи кишоварзї ва хољагии љангал наќшаи сертификатсияи тухмиро барои намудњои растанињои сертификатсияшаванда муайян мекунад.

Њар як маљмўи тухмї, ки барои фурўш пешбинї шудааст, бояд сертификатсия шавад.

Сертификатњои  тасдиќкунандаи навъ ва сифати тухмї аз љониби маќоми ваколатдори давлатии назорат ва сертификатсияи тухмї дода мешаванд.

Тартиби сертификатсияи тухмї, додани сертификатњои тасдиќкунандаи навъ ва сифати тухмиро маќоми ваколатдори давлатии идораи кишоварзї ва хољагии љангал муайян мекунад.

Моддаи 25. Шањодатномаи сифати тухмї
Шањодатномаи сифати тухмиро маќоми ваколатдори давлатии назорат ва сертификатсияи тухмї бо тартиби муќаррарнамудаи маќоми  ваколатдори давлатии идораи кишоварзї ва хољагии љангал медињад.

Маќоми ваколатдори давлатии назорат ва сертификатсияи тухмї  ба тухмии аслї, элита ва репродуксионї метавонад дар асоси ташхиси лабораторї шањодатномаи тозагии навъ дињад.

БОБИ 6. МАРКЕТИНГИ ЊАР ЯК МАЉМЎИ ТУХМЇ

Моддаи 26. Фурўши њар як маљмўи тухмї
Фурўши њар як маљмўи тухмї мувофиќи ќонунгузории Љумњурии Тољикистон дар бораи тухмипарварї амалї гардонида мешавад.

Њар як маљмўи тухмї њангоми фурўш бояд дар борљома  љойгир шуда бошад ва борљомаю воситањои борбандии он тамѓаи муќарраршуда дошта бошанд.

Њар як маљмўи тухмие, ки бо маводи кимиёвї ё биологї коркард шудааст, бояд дар борљома љой карда шавад. Борљома ва воситањои борбандии ин гуна тухмињо бояд навиштаљоти дахлдор ва њуљљатњои бо он њамроњ фиристодашаванда дошта бошанд, ки дар онњо тартиби истифодаи чунин тухмї ва маълумот дар бораи эњтимоли таъсири манфии он ба саломатии инсон ва муњити зист зикр карда шавад.

Њангоми фурўши њар як маљмўи тухмї дар борљома ва воситањои борбандии он, тамѓа, њуљљатњои њамроњ фиристодашаванда зикр кардани маълумоти ба навъи растанї, пайдоиш ва сифати тухмї аслан номувофиќ, инчунин пањн кардани маълумоти бардурўѓ дар бораи њар як маљмўи тухмї дар воситањои ахбори омма манъ аст.

Тартиби фурўши  њар як маљмўи тухмиро маќоми ваколатдори давлатии идораи кишоварзї ва хољагии љангал бо назардошти талабот нисбати тухмї муќаррар менамояд.

Моддаи 27. Воридот ва содироти њар як маљмўи тухмї
Ба воридоти њар як маљмўи тухмї ба Љумњурии Тољикистон дар њолати мављуд будани сертификати сифати навъию киштбобї, иљозатномаи воридотии карантинї ва љавобгў будани њар як маљмўи тухмии мазкур ба талаботи ќонунгузории Љумњурии Тољикистон ва меъёрњои њуќуќи байналмилалї иљозат дода мешавад.

Ба Љумњурии Тољикистон ворид намудани њар як маљмўи тухмї дар њолати рехта (бе борљома), инчунин њар як маљмўи тухмие, ки навъи онњо ба Фењристи навъњои тиљоратї дохил нашудаанд, ба истиснои њар як маљмўи тухмие, ки барои тањќиќоти илмї, санљишњои давлатї, истењсоли тухмии барои содирот аз Љумњурии Тољикистон пешбинї шудаанд, манъ аст.

Њар як маљмўи тухмии ба Љумњурии Тољикистон воридшуда бояд тањти назорати сифати тухмї ва фитосанитарї ќарор гирад.

Њар як маљмўи тухмї, ки барои содирот аз Љумњурии Тољикистон пешбинї шудааст, бояд дорои сертификати сифати навъї  ва киштбобии тухмї ва сертификати фитосанитарї мутобиќ ба санадњои њуќуќии байналмилалї бошад.

Воридот ва содироти њар як маљмўи тухмї дар мавридњои хилофи ќонунгузории Љумњурии Тољикистон манъ аст.

Сертификати фитосанитарї ва иљозатномаи воридотии карантинї аз љониби маќоми ваколатдори давлатии карантини растанињо дода мешавад.

Тартиби додани сертификати фитосанитарї ва иљозатномаи воридотии карантиниро маќоми ваколатдори давлатии идораи кишоварзї ва хољагии љангал муайян мекунад.

Назорати воридот ва содироти њар як маљмўи тухмиро дар Љумњурии Тољикистон маќоми ваколатдори давлатии идораи кишоварзї ва хољагии љангал амалї менамояд.

Тартиби воридот ва содироти њар як маљмўи тухмиро Њукумати Љумњурии Тољикистон муќаррар менамояд.

Моддаи 28. Кафолати сифати тухмї
Шахсони воќеї ё њуќуќии фурўшандаи њар як маљмўи тухмї кафолат медињанд, ки навъ ва сифати њар як маљмўи тухмии фурўхташаванда ба маълумоти дар сертификати дахлдор нишондодашуда мутобиќ мебошанд.

Дар сурати ба сертификати дахлдор мувофиќат накардани навъ ва сифати њар як маљмўи тухмии фурўхташаванда шахсони воќеї ё њуќуќие, ки ба фурўши чунин тухмї машѓуланд, тибќи ќонунгузории Љумњурии Тољикистон ба љавобгарї кашида мешаванд.

БОБИ 7. ТАШКИЛОТЊОЕ, КИ БАЌАЙДГИРИИ НАВЪЊО, НАЗОРАТИ 

НАВЪЇ ВА ТУХМИРО АМАЛЇ МЕНАМОЯНД

Моддаи 29. Маќомоти љумњуриявии идораи давлатї дар соњаи тухмипарварї
Назорати давлатии фаъолияти субъектњои хољагидор, новобаста аз шакли моликият ва тобеияти идоравии онњо, дар асоси Ќонуни Љумњурии Тољикистон «Дар бораи санљиши фаъолияти субъектњои хољагидор дар Љумњурии Тољикистон» ба амал бароварда мешавад.

Маќомоти љумњуриявї, ки идоракунии давлатиро дар соњаи тухмипарварї ба љо меоранд, маќоми ваколатдори давлатии идораи кишоварзї ва хољагии љангал ва маќомоти мањаллии онњоро дар бар мегиранд.

Ваколатњои маќомоти љумњуриявї, ки идоракунии давлатиро дар соњаи тухмипарварї ба љо меоранд, аз тарафи Њукумати Љумњурии Тољикистон муайян карда мешаванд.  

Моддаи 30. Ташкилотњое,  ки баќайдгирии навъњо ва назорати навъию тухмиро амалї менамоянд
Баќайдгирии навъњоро маќоми ваколатдори давлатии санљиш ва баќайдгирии навъњо анљом медињад.

Назорати навъї ва тухмиро нисбати кишти тухмї ва сифати њар як маљмўи тухмї маќоми ваколатдори давлатии назорат ва сертификатсияи тухмї амалї менамояд.

Моддаи 31. Нозирони давлатии тухмї дар соњаи тухмипарварї
Нозирони давлатии тухмї дар соњаи тухмипарварї дар доираи салоњияти худ њуќуќ доранд:

- тибќи тартиби муќарраргардидаи ќонун ба назди шахсони воќеї ва њуќуќї, ки ба фаъолияти тухмипарварї машѓуланд рафта, аз шахсони номбаршуда ба таври ройгон маълумоти зарурї гиранд;

- њангоми ошкор шудани њолатњои вайрон гардидани ќонунгузории Љумњурии Тољикистон дар бораи тухмипарварї фурўш ё истифодаи тухмиро боздоранд ва оиди манъи фурўш ё истифодаи он ба суд даъво пешнињод намоянд;

- ба шахсони воќеї ва њуќуќие,  ки дар соњаи тухмипарварї фаъолият менамоянд, оиди бартараф намудани камбудињои љойдошта љињати риоя нагардидани ќонунгузории Љумњурии Тољикистон дар бораи тухмипарварї дастур пешнињод намоянд;

- дигар ваколатњои муќаррарнамудаи санадњои меъёрии њуќуќии Љумњурии Тољикистонро амалї гардонанд.

Моддаи 32. Пешнињоди хизматрасонии пулакї
Ташкилотњое,  ки барои анљом додани санљиш ва баќайдгирии навъњо, назорати кишти тухмї, назорати сифати тухмї ва додани сертификатњои гуногун ва тамѓањо барои борљомањои тухмї мутасаддї мебошанд, њуќуќ доранд аз тарафњои манфиатдор дар доираи ќонунгузории Љумњурии Тољикистон барои хизматњои расонидашуда њаќќи пардохт талаб намоянд ва истифодаи минбаъдаи ин маблаѓро тибќи ќонунгузорї амалї гардонанд.

БОБИ 8. МУЌАРРАРОТИ ХОТИМАВЇ

Моддаи 33. Њалли бањсњо њангоми фаъолият дар соњаи тухмипарварї 
Бањсњое, ки њангоми фаъолият дар соњаи тухмипарварї ба амал меоянд, аз тарафи суд мутобиќи ќонунгузории Љумњурии Тољикистон њал карда мешаванд.

Моддаи 34. Љавобгарї барои вайрон кардани ќонунгузории Љумњурии Тољикистон дар бораи тухмипарварї 

Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 35. Дар бораи аз эътибор соќит донистани Ќонуни Љумњурии Тољикистон «Дар бораи тухмипарварї» 
Ќонуни Љумњурии Тољикистон «Дар бораи тухмипарварї» аз 2 декабри соли 2002 (Ахбори Маљлиси Олии Љумњурии Тољикистон, соли 2002, № 11, мод. 693, соли 2005, № 12, мод. 636, соли 2007, №6, мод. 439) аз эътибор соќит дониста шавад.

Моддаи 36. Тартиби мавриди амал ќарор додани Ќонуни мазкур 
Ќонуни мазкур пас аз интишори расмї мавриди амал ќарор дода шавад.

